
O mar de Galicia sustenta gran parte

da economia pesqueira
The sea of Galicia sustains a large part of the
fishing economy

Isabel Fernandez Dominguez e M? Antonia Ldpez Pérez. Ambientarte, S.L.
(Galicia-Esparia)

Resumo

Galicia esta bafiada polo mar ao longo de 1200 km. Non é de extrariar entdn que a pesca
sexa a base da sua economia, chegando a constituir ata 0 52% do emprego total pesqueiro
en Espania e ata o 10% no conxunto da UE. O Turismo marifieiro en Galicia pretende porier en
valor a grande riqueza patrimonial relacionada co mar e coa pesca tradicional. Ambientarte
levou a cabo proxectos de formacion de guias intérpretes con profesionais do mar para facer
visitas guiadas con turistas, asi como proxectos ligados a difusion do importante Patrimonio
cultural marifieiro. .

Abstract

Galicia is bathed by the sea along 1200 km. It's not surprising therefore that fishing is
the basis of its economy, creating up to 52 % of the employment in the fishing industry
in Spain and up to 10 % in the whole of the European Union. Marine tourism in Galicia
aims to add value to (put in value) the rich heritage associated with the sea and with the
traditional fishing. Ambientarte carried out training projects for guides- interpreters with
sea-workers to make guided tours with tourists, and projects linked to the dissemination
of the importance of cultural marine heritage as well.

Presentacion

Galicia ten case 1.200 km de costa, e gran
parte da sua poboacién vive preto do mar,
e do mar.

O sector pesqueiro ¢ un dos primeiros
axentes da economia galega. Segundo da-
tos dos servizos estatisticos da Xunta de
Galicia, os sectores extractivo, acuicola,
e trasnformador empregan conxuntamen-
te en Galicia a preto de 38.000 persoas,
representando aproximadamente o 52%
do emprego total pesqueiro en Espafa e
0 10% no conxunto da UE. A produccion
extractiva galega anual supdn, en termos
de valor, o0 15% da UE, superando asi a
produccién conxunta de Alemana, Bélxi-

ca, Finlandia, Grecia e Suecia.

A dependencia social da actividade pes-
queira € especialmente importante nal-
guns concellos da costa galega. Asi o
emprego pesqueiro representa o 30% da
poboacién ocupada en concellos como
Ribeira e Bueu e alcanza valores do 60%
na a llla de Arousa'. Precisamente por
esta forte dependencia, é preciso atopar,
cada vez mais, novas fontes de ingresos
dentro da actividade pesqueira que per-
mitan paliar algin dos problemas aos que
se enfrentan os profesionais do mar como

a sobre-explotacion, o esgotamento das

1 Datos obtidos da web da Conselleria
do Medio Rural e do Mar, ano 2008

pesquerias ou a pesca destructiva, entre
outros. Segundo a Organizacién das Na-
ciéns Unidas para a Pesca e a alimentaci-
6n (FAO) o 52% das pesquerias mundiais
estan sendo plenamente explotadas e o
24% estan sobre-explotadas, agotadas ou
recuperandose do colapso. Estes datos
en Europa, véltanse mais dramaticos, se
cabe, na Unién Europea, mais do 80% das
slias pesquerias estan sobre-explotadas
ou esgotadas?.

O mar é un recurso intimamente ligado aos
galegos e galegas, pero tamén é o selo de
identidade de Galicia fora das suas fron-
teiras. Co mar e cos seus froitos, en espe-
cial, cos mariscos. O marisqueo supén un
6% dos 1.000 millons de euros da cifra de
negocio da pesca e da acuicultura galega
(datos do ano 2008).

O marisqueo esta definido legalmente
como unha modalidade especifica de pes-
ca, consistente na actividade extractiva di-
rixida & captura de mariscos. A sua faceta
mais sinxela e artesanal -a que ten como
obxecto a captura de moluscos na costa
areosa e se fai a pé sen utilizar embarcaci-
on- é o que cofiecemos como marisqueo
a pé. Esta actividade ten unha grande im-
portancia social en Galicia, xa que dela
dependen os ingresos de mais de 4.000
persoas, na sua gran parte mulleres. O
marisqueo a flote, non entanto, é desem-
penado principalmente por homes.

2 Datos obtidos da web de WWF-Adena

As especies principais que capturan os
mariscadores a pé son: a ameixa fina (Ru-
ditapes decussatus), a ameixa babosa
(Venerupis pullastra), e o berberecho (Car-
dium edule).

No ano 2009, o valor econémico dos bi-
valvos descargados nas lonxas galegas
polos mariscadores e mariscadoras en
Galicia acadou mais de 68 millons de eu-
ros, correspondentes as preto de 9.000 to-

neladas de producién subastadas®.

O Turismo Marineiro atrae as
miradas cara o mar

Detras dos datos, das estatisticas, que
nos serven para achegarnos a importan-
cia do mar en Galicia, estan as persoas, os
profesionais do mar; percebeiros e perce-
biras, mariscadores e mariscadoras a pé,
redeiras, etc. Eles cofiecen prefectamente
o recurso e todo o relacionado coa sua ex-

traccion.

Tanto as labores tradicionais de pesca e
de marisqueo como o desfrute na mesa
dos productos do mar funcionan como un
iman para os turistas, atraéndoos a costa
Xxa non s6 nos meses de veran, senén du-

rante todo o ano.

3 Datos obtidos da web da Conselleria
do Medio Rural e do Mar, ano 2008.

E é aqui onde xurde o Turismo Marifieiro
e Galicia, que segundo Turgalicia, entida-
de publica dependente da Secretaria Xeral
de Turismo, integrada na Conselleria de
Presidencia da Xunta de Galicia, e qué é
a encargada de realizar unha adecuada
promocién turistica de Galicia, “é un no-
vidoso produto turistico que, basedandose
na autenticidade e singularidade da cul-
tura maritima galega, propdn ao visitante
experiencias unicas. Un novo modelo de
turismo sostible en contacto coa natureza,
co mar e 0s marifieiros, que preserva 0s
valores naturais e culturais.”

Moitos turistas recofiecen fascinante ver
6s profesionais do mar facendo as suUas
labores de pesca e de extraccion do ma-
risco, cofiecer as ferramentas ou o dia a
dia do seu traballo. Os traballadores do
mar levan anos compartindo o seu saber
cos visitantes curiosos que se achegan
e preguntan, e esta ben recoller esa de-
manda, acollela, contarlle a eses turistas
como é a sua vida marifieira. Pero ta-
mén esta ben ver mais ala, e pensar nelo
como unha nova fonte de ingresos para
os profesionais do mar, mais cando o
sector servizos, e experiencias turisticas
novedosas en particular, tefien unha de-
manda crecente. Estes turistas procuran
achegarse ao orixe, a simpleza das cou-
sas feitas como se fixeron toda a vida,
busca vivir una experiencia en primeira
persoa, ser o protagonista dese dia de

marisqueo.

E para poder afrontar esa nova de lifia de
accion os profesionais do mar tiveron que
traballar especialmente en dous camifios:
a formacién en habilidades comunicativas
e de atencion o publico e a difusién desta

nova faceta e desta nova oferta de servizos.

En Ambientarte S.L. levamos mais de quin-
ce anos adicadas & formacion en diferen-
tes ambitos. As nosas principais lifias de
traballo son a Interpretacion do Patrimonio
e a Educacién Ambiental. Unha caracteris-
tica que nos diferenza doutras propostas
empresariais é que procuramos que todos
0s nosos proxectos sexan accesibles den-
de o punto de vista fisico, comunicativo e
social. Esta caracteristica tamén esta pre-
sente en todas as nosas accion formati-
vas, nas que se inclie un modulo especifi-
co sobre accesibilidade.

Dentro destes proxectos de turismo ma-
rifleiro traballamos en duas lifias principal-
mente: a formacion e a difusiéon do patri-
monio marifieiro (Imaxe 1).

Imaxe 1: Socias de Ambientarte nunha visita as
mariscadoras de a pé nun dia de marisqueo para

cofecer o seu traballo. Fonte: Ambientarte S.L.

Proxectos centrados na
formacion

Os profesionais do mar dominan todo
o relativo ao seu traballo, iso é evidente,
pero non tefien porqué saber de comuni-
cacion, de atencion 6 publico, de atencién
as persoas con diversidade funcional, etc.
En definitiva, de todo o que implica o trato
directo co publico, unha arte en si mesma.
E que ferramenta é a que consideramos
fundamental, tendo en conta que o colec-
tivo fundamental ao que se dirixen estas
visitas é o publico xeneral no seu tempo
de ocio? A Interpretacién do Patrimonio.
Esta disciplina ven definida como “a arte
de revelar, in situ, o significado do legado
natural e cultural ao publico que visita eses
lugares no seu tempo libre”. (Asociacion
para a Interpretacién do Patrimonio, AIP).

A formaciéon é fundamental para poder
desefiar un producto de calidade, para
atender correctamente, e de forma eficaz,
as necesidades dos turistas que se ache-
gan na procura deste tipo de experiencias.
Consideramos moi acertada a aposta pola
formacion que estan a facer Confrarias de
Pescadores, Concellos, Grupos de Accién
Costeira e demais entidades implicadas
neste novo pulo ao turismo en Galicia rela-
cionado co noso rico patrimonio marifieiro.

Para nés, como educadoras, cada novo

proxecto é distinto. A formacion debe ser

0 mais personalizada posible para que iso
se traduza nunha maior efectividade e no
mellor cumprimento dos obxectivos. Es-
tes proxectos formativos supuxeron para
nés un reto, posto que na maior parte
das veces partiamos dun escaso ou nulo
cofecemento por parte dos alumnos de
qué era unha visita guiada, das técnicas
basicas de comunicacién ou de certas ha-
bilidades sociais no manexo de grupos.
Moitos dos alumnos (ou seria mais correc-
to dicir alumnas, posto que a ainda que si
tivemos algun home, percebeiros, a gran
maioria eran mulleres adicadas ao maris-
queo a pé), non tifan unha habilidade flui-
da para escribir ou ler un texto, ainda que
iso non foi impedimento para traballar coa
mesma metodoloxia formativa que usa-

mos noutros cursos.

Neste caso identificamos cal ia a ser o
enfoque da nosa proposta formativa para
este tipo de colectivos integrados por pro-
fesionais do mar. Basicamente tratabase
do que se cita a continuacion, ainda que
si se fixeron pequenos axustes en cada un
dos cursos, e tamén entre o primeiro que
impartimos e o siguientes. O que precisa-
ban era:

e Traballar as suas habilidades comuni-
cativas.

e Cofecer céles podian ser as necesida-
des dos visitantes.

e Estructurar as suas actividades guiadas.

e Cofecer formas de difundir as suas ac-
tividades.

e Cofiecer como levar a cabo o proceso
da avaliacion.

e Nocions para o trato con persoas con
diversidade funcional.

e Cofiecer as pautas basicas para levar a
cabo unha comunicacion efectiva con
grupos no cautivos no seu tempo de
ocio.

¢ Implementar alguns criterios de exce-
lencia na calidade turistica.

e | evar a cabo todo o proceso do desefio
dunha visita guiada de calidade.

e Certa seguridade ao poner en practica
as recomendacions previas a visita con
turistas.

A todo isto pensamos que tamén fixo falta
pola nosa parte engadir a este “programa
formativo” unha dose de “autoestima”,
non tanto para que valorasen o seu, senén
para que comprendesen e sentisen que a
sUa labor é Unica, importante e interesante
para a xente, tanto como para atraer a un
grupo de turistas que andan na procura de
experiencias diferentes e orixinais, sobre
todo na sua acepcion de “pertencente ou

relativo a orixe”.

A avaliacién posterior, realizada ao rematar
cada unhas das accion formativas, reflexou
o acerto no enfoque. Todas as alumnas va-
loraron moi positivamente a formacion, ain-
da que unha gran parte delas reflexou tamén
que precisarian mais horas de formacién en
habilidades comunicativas e con mais horas
de practica nas que poder aplicar o apren-
dido. O Uultimo dia de cada un dos cursos

levdbase a cabo unha visita guiada com-
pleta por parte dos alumnos, cun guion to-
talmente finalizado, para poder traballar as
habilidades aprendidas e poder reforzar os
puntos fortes e correxir os débiles. A nosa
experiencia amosou que, en xeral, as visitas
guidas eran de gran calidade, nas que se
unia a autenticidade con manexo de técni-

cas de comunicacioén e de grupos.

Proxectos relacionados coa
difusion turistica do
patrimonio

Posto que se trataba dunha nova lifia de tra-
ballo e que se pretendia atraer turistas, era
preciso amosala, facela visible para os gru-

pos aos que ian destinados estes servizos.

Unha vez mais considerouse clave a utili-
zacién da disciplina da Interpretacion do
Patrimonio. Posto que as accion formati-
vas tifian como obxectivo formar a guias
intérpretes para levar a cabo visitas guia-
das (medios interpretativos atendidos por
persoal), a difusién baseouse en medios
interpretativos autbnomos como rutas au-

toguiadas, mesas e folletos interpretativos.

Algun dos proxectos que se relatan a con-
tinuacion integraban algun apartado de
Educacion Ambiental como o desefio de
materiais educativos, desefo e execucion

de programas de educacién ambiental, etc.

Proxectos destacados
relacionados co turismo
marifieiro levados a cabo por
Ambientarte

Proxecto Pescanatur. 2009

O proxecto Pescanatur esta integrado po-
las Confraria de Pescadores de San Telmo
(Pontevedra), San Martifio (O Grove) e San
Xosé (Cangas). Ven definido por eles mes-
mos como “unha asociacion sen animo de
lucro na que, mediante a posta en marcha
de actividades de turismo marifieiro, co fin
de achegar a todo o publico interesado ao
mundo do mar en Galicia, fomentando as/
0 seu cofiecemento e a sua cultura, porien-
do en valor os seus productos, e transmi-

tindo a autenticidade do traballo no mar”.

FORMACION

Levaronse a cabo tres cursos de formaci-
6n denominados ”Introduccion a Interpre-
tacién do Patrimonio e atencién ao publico
no medio natural”’. As destinatarias eran
mariscadoras de a pé das Confrarias de
Pontevedra e do Grove. O resultado final
era a elaboracion dun guién para as visi-
tas tanto en Pontevedra como no Grove*

(Imaxe 2).

4 http://www.pescanatur.es/

Imaxe 2: Practica da accién formativa do proxec-
to Pescanatur. Fonte: Ambientarte S.L.

Proxecto de posta en valor do
Patrimonio Sociocultural da
Confraria de Pescadores de
Santa Tecla (A Guarda). 2010

Este proxecto tifia como obxectivo por en
valor o rico patrimonio marifieiro da Vila de
A Guarda, situada ao sur da provincia de

Pontevedra.

FORMACION
Nesta accion formativa denominada "In-
troduccion a Interpretacion do Patrimonio

e atencién ao publico no medio natural”,

participaron redeiras e percebeiros e per-

cebeiras de dita Confraria. O resultado
final era a elaboracion por parte dos alu-
mnos, co apoio do equipo de Ambientarte,
dun guién especifico para facer a sua vi-
sita guiada fundamentalmente amosando
a sUa labor profesional (redeiras ou perce-
beiros/as).

DIFUSION

Dentro deste proxecto desefiouse unha
ruta autoguiada que discorre por catro ce-
tareas (viveiros de marisco, fundamental-
mente de lagosta e bogavante). Algunhas
destas construccions tefien mais de cen
anos de antigliedade, e urxia a sua sinali-
zacion e posta en valor posto que os mais
xévenes xa non as viron en funcionamen-
to. Os catro paneis desefaronse seguin-
do criterios de accesibilidade tanto fisica,

como comunicativa.

Tamén desefiouse un folleto interpretativo
sobre dita ruta autoguiada e para difundir
as visitas guiadas acompanados de profe-

sionais do mar® (Imaxes 3 € 4).

Imaxe 3: Mesa
interpretativa
Ruta das Cetare-
as de A Guarda
(Pontevedra) e
detalle do altor-
relevo e texto en
Braille. Fonte:
Ambientarte S.L.

5 http://cofradiaguarda.es/ruta_cetarias

Imaxe 4: Interior do Folleto para a difusién da Ruta das Cetareas. Fonte: Ambientarte S.L.

Proxecto Marusia. Confraria de
Pescadores de San Martiino de
Bueu. 2010-11

O proxecto Marusia é un proxecto de Tu-
rismo Marifieiro levado a cabo polos seus
propios protagonistas, os pescadores e
mariscadores da Confraria de Pescadores
de Bueu. Naceu con propésito de ache-
garlle & sociedade a pesca artesanal, a
sUa tradicién, a sua cultura e a sua gas-

tronomia.

Dentro deste proxecto, abordaronse duas
lifas de traballo: duas accién formativas e
outra parte de difusion do rico Patrimonio
Cultural Marifieiro do Concello de Bueu.

FORMACION

Impartironse dous cursos de guias dirixi-
dos a persoas desempregadas do entorno
relaciondadas de forma directa ou indirec-
ta coa actividade pesqueira.

DIFUSION

Desénaronse duas rutas, unha delas dis-
curre polo centro da vila de Bueu, seguin-
do o percorrido dos peixes e mariscos
dende o mar ata chegar ao consumidor. A
outra centrase en Beluso, e esta mais re-
lacionada con patrimonio etnografico ma-
rifeiro. As duas rutas autoguiadas é posi-
ble seguilas a través dunha guia en papel
onde se numeran as paradas en cada un

dos postes, pero tamén a través dos cédi-

gos QR, via internet. Este sistema baséase
nun codigo que, ao utilizar un Smartpho-
ne, permite acceder de forma directa a
informacién de cada parada, xa que nos
remite, a modo dun cdédigo de barras, a
unha web onde se localiza esta mesma
informacién que aparece na guia en papel.

Por outra banda, elaborouse unha mesa
interpretativa sobre a pesca tradicional en
Bueu e sobre a Confraria de Pescadores
de San Martifio de Bueu. Esta situado no
punto de embarque para o acceso den-
de Bueu & llla de Ons, que forma parte
do Parque Nacional Maritimo Terrestre
das lllas Atlanticas de Galicia, en parte de
cuxas augas tefien actividade pesqueira
a Confraria. O desefio grafico, asi como
os contidos, seleccionaronse seguindo
criterios de accesibildade. Tamén nesta
mesma lifia, unha parte do panel esta en

moito por descubrir...

Braille para o acceso a persoas con disca-
pacidade sensorial visual e cun motivo en
altorelevo (neste caso unha nasa e unha
das etiquetas de Polbo da Ria, que definen
a marca de calidade do producto estrela

da Confraria de Pescadores de Bueu).

Por ultimo, dentro deste mesmo proxecto
desefiouse un folleto para a difusion das
actividades da Confraria de Pescadores
a través do proxecto Marusia. Tefien es-
pecial relevancia neste folleto estas duas
rutas descritas anteriormente por Bueu e

Beluso (Imaxe 5 a 7).

Proxecto Mariscadoras de a
seca. Concello de Poio (Ponte-
vedra). 2011

Neste proxecto abordamos tres lifias de
traballo: unha relacionada coa formacion,
outra parte relacionada coa difusién do
Patrimonio cultural Marifieiro e por ultimo
unha relacionada con Educacion Ambien-
tal e co desefio de materiais educativos.

A continuacién amosamos as duas pri-

-
SLATN FON B

Imaxe 5 e 6. Detalle poste e portada da guia das Rutas para difusién do
Patrimonio Marifieiro por Bueu e Beluso (Pontevedra). Fonte: Ambien-

Imaxe 6: Mesa interpretativa da Confraria de Pescadores de San Martifio de Bueu (Pontevedra), proxecto
Marusia. Fonte: Ambientarte S.L. [http://turismoriasbaixas.net/bueu-rutas/]

meiras, intimamente relacionadas co tu-

rismo marifieiro.

FORMACION

Imapartironse dous cursos denominados
“Introduccién a Interpretacion do Patri-
monio e atenciéon ao publico no medio
natural” para a mariscadoras de a pé das
Confrarias de San Telmo de Pontevedra e
San Andrés de Lourizan. A parte practica
levouse a cabo en Raxo, na Lonxa e na
Praia do Ameixal, nunha das zonas de ma-
risqueo mais importantes dentro das asig-
nadas a estas Confrarias de Pescadores.

DIFUSION

Por parte do concello, plantéxase o de-
sefilo dun folleto como unha forma de
difundir a grande actividade marisqueira
na zona do fondo da Ria de Pontevedra
(Pontevedra, Poio, Lourizan). Deste xeito
preténdese por unha banda, darlle rela-

166

vancia a esta actividade artesanal e por
outra, como un xeito de dar a cofiecer as
visitas guiadas por parte dos profesionais
do mar dirixidas fundamentalmente a gru-
pos de turistas, que desexen cofecer a
actividade do marisqueo®. (Imaxe 7)

Conclusions e
agradecementos

Pensamos que a formacién nas ferra-
mentas da disciplina da Interpretaciéon do
Patrimonio e no manexo de grupos son
fundamentais para poder dar servizos
de calidade nesta nova faceta por parte
dos profesionais do mar. Consideramos
que a diferenciacion do produto vira de
ofrecer uns servizos profesionais e de ca-

6 http://www.concellopoio.com/turismo.php

Imaxe 7: Interior do Folleto para a difusién do Patrimonio Marifieiro, Concello de Poio (Pontevedra). Fonte:
Ambientarte S.L.

lidade, polo que consideramos que esta
deberia ser a aposta forte das Confrarias,
Concellos, Grupos de Accién Costeira
(GAC’S), etc. e de todos aqueles que pre-
tenden ofertar estes servizos atendidos
polos profesionais do mar.

Por outra banda, ainda que si se estan
a dar pasos neste sentido por parte de
diferentes institucions para a difusion do
patrimonio cultural marifieiro, as veces
non se corresponde cunha oferta real e de
calidade que poida cubrir as necesidades
dos turistas. Estamos no camifio, é certo,
e hai diferentes ofertas, algunhas de gran-
de calidade, pero pensamos que Galicia

ten moito mais que ofrecer. Nés creemos
que unir a creatividade e a calidade nas
propostas serad unha aposta segura.

Todos estes proxectos relacionados co
patrimonio cultural marifieiro foi unha for-
ma de achegarse a unha realidade que
ainda que cotia, non é menos apaixoante
e, en certo sentido, descofecida. A través
dos profesionais do mar comprendemos,
gracias a una informacion de primeira
man, a dureza do seu traballo, pero tamén
o carifo que lle pofien. Tratase para moi-
tos deles dunha forma de vida, no sentido
mais amplo, no que os cofiecementos pa-
saron de nais ou pais a fillos e fillas. Cre-

emos firmemente en que ninguén mellor
que eos profesionais do mar para amosar
o seu, tamén como un xeito de dignificar
o seu traballo, as veces denostado ou in-
fravalorado.

Nos, como profesionais responsables da
execucions destes proxectos, temos a
enorme sorte de sentirnos acollidas pola
xente do mar, e aprendemos con elas,
sobre todo, da vida. Aproveitamos tamén
esta ocasién, facémolo sempre que po-
demos, para darlles as grazas de forma
publica por todo o que nos deron. Como
educadoras sentimonos realizadas: puxe-

mos moito de nds, pero tamén recibimos

moito. Somos unhas apaixodas do noso
traballo, polo que para nés foi unha verda-
deira sorte e un privilexio poder aportalle
0 que consideramos un valor engadido ao
seu saber facer.

Webgrafia

http://turismoriasbaixas.net/bueu-rutas/
http://www.bueuinforma.org/
http://www.cofradiaguarda.org/index-gl.
html#home
http://www.pescanatur.es/
http://www.concellopoio.com/turismo.php
http://www.wwf.es/que_hacemos/mares_y_cos-
tas/nuestrs_soluciones/pesca_sostenible/
http://www.medioruralemar.xunta.es/mar/
http://www.ambientarte-blog.blogspot.com.es/

Imaxe 8: Mariscadoras de a pé e alumnas do curso do curso de formacion “Introduccion & Interpretacion
do Patrimonio e atencién ao publico no medio natural” GRAZAS AOS PROFESIONAIS DO MAR!. Fonte:

Ambientarte S.L.

